
Punkt .: Imaqarniliaq



Qupp. 1 qupp. 4 
 

KOMMUNEQARFIK SERMERSOOQ 

Isumaginninnermut Suliffeqarnermullu Ingerlatsivik 
Ulloq / Dato: 29-07-2022 
Sags nr.: EMN-2021-11561 
Sull. / Sagsbeh.: anlh 
Dir. tlf.: 368156 
Mail: SI@sermersooq.gl 

 

 

 

Utoqqaat pillugit Siunnersuisoqatigiit 
ataatsimiinneranni imaqarniliaq 

 
Tallimanngorneq ulloq 29. juuli 2022, nal. 15:00. 

Sumi: Kommunip allaffiani ataatsimiittarfik 1 
 
 
 
Ataatsimiinnermi peqataasut:  
Marianne Jensen, Siulittaasoq  
Kirsten Holm, Ilaasortaq  
Jakob Thorsen, Ilaasortaq 
Arnannguaq Heilmann Christiansen, Utoqqarnut Sullissiveqarfimmi fagchefi 
Naja Anelouise Heilmann, Allatsi 
 
Peqataanngitsut:  
Mina Lorenzen, Siulittaasup tullia 
Dorthe Josefsen, Sinniisoq 
Daniel Blytmann, Sinniisoq 

 

Imaqarniliaq: 

1. Oqaluuserisassat akuerineqarnerat 
Oqaluuserisassat taamatut isikkoqartillugit akuersissutigineqarput. 

 

2. Kingullermik ataatsimiinnerni imaqarniliat – ulloq 31. marsi 2022 aamma 30. maaji 
2022 

Siulittaasup ilisimatitsissutigaa imaqarniliat ilanngunneqartut allakkatigut 

akuersissutigineqareertut.  

 

3. Ilisimatitseqatigiinneq 

3.1 Siulittaasumit 

3.1.1 Siulittaasumit nalunaarutigineqarpoq ataatsimiinneq ingerlanneqaannassasoq, 

ilaasortat ataatsimiinnermi peqataasut pingasuummata taamaalillutik 

aaliangiisinnaassuseqarlutik. 

3.1.2 Siulittaasup ilisimatitsissutigaa Utoqqaat pillugit Siunnersuisoqatigiit facebook-

ikkut quppersagaqalernissaanut suliaq ingerlanneqarluni aallartisarneqartoq 

ilusissaanut tunngatillugu. 

 

3.2 Ingerlatsivimmit 

3.2.1 Utoqqarnut Sullissiveqarfimmi fagchefip nalunaarutigaa aasaanerani sulisut 

sulinngiffeqarneranni pisarnitsitut malunniuteqartoq sullissinermi utoqqaat illuini aamma 

angerlarsimaffinni ikiortini. 

 

3.3 Allanit 

3.3.1 Soqanngilaq. 

 

4. Qeqqata Kommune sipaarniuteqarneri Sermersooq Kommune-anut 
siunniuteqarsinnaanera 
Utoqqaat pillugit Siunnersuisoqatigiit aalajangerput allaffeqarfik saaffigineqassasoq 

qinnuigalugit Utoqqaat pillugit Siunnersuisoqatigiit tulliani ataatsimiinneranni 

paasissutisseeqqullugit Qeqqata Kommuneani annertuumik sipaarniuteqarneq pillugu 

Kommuneqarfik Sermersuumi utoqqarnut sullissinermut arlaatigut sunniuteqarsinnaanera 

ernumagisariaqarnersoq. 
 

5. Utoqqaat pilllugit Siunnersuisoqatigiit nittartagaannut assinik ikkussineq 
Utoqqaat pillugit Siunnersuisoqatigiinni siulittaasoq Marianne Jensen aamma Kirsten Holm 

ataatsimiinnerup ingerlanerani assilisipput kommunip nittartagaani Utoqqaat pillugit 

Siunnersuisoqatigiit quppersagaannut ikkunneqartussanik.  
 

Utoqqaat pillugit Siunnersuisoqatigiinni ilaasortaq Jakob Thorsen Paamiuniittoq 

allattoqarfimmiit misissorneqarumaarpoq assilisinnissaanut periarfissat suunersut. 

 
Utoqqaat pillugit Siunnersuisoqatigiinni ilaasortat sinniisullu ataatsimiinnerup tulliani 

assilisinnissaanut periarfissinneqaqqinnissaat kissaatigineqarpoq. 

 

6. Workshop-imik malitseqartitsineq 
Utoqqaat pillugit Siunnersuisoqatigiit ataatsimiinnerminni aalajangerput anguniakkat 

siunnerfiginikuusat saqqummiunneqarumaartut Suliffeqarnermut Isumaginninnermullu 

Ataatsimiitialiap ukiumoortumik naapeqatiginerani.  

 
Allattoqarfiup paasiniassavaa naapeqatigiinnissaq tamanna qaqugu pisinnaassanersoq. 

Utoqqaat pillugit Siunnersuisoqatigiit aalajangerput anguniakkat ersarissarneqarnissaat 

ataatsimiinnissaq tulleq pitinnagu suliarineqarumaartoq. 

 
7. Ilaasortassamik ataatsimik sinniisussamillu ataatsimik innersuussineq 

Ilaasortap ataatsip Utoqqaat pillugit Siunnersuisoqatigiinniit tunuarnerata malitsigisaanik 

Utoqqaat pillugit Siunnersuisoqatigiit aalajangerput sinniisoq Daniel Blytmann 

oqaloqatigineqassasoq. Daniel Blytmann oqaloqatiginerani aperineqassaaq Utoqqaat 

pillugit Siunnersuisoqatigiinni ilaasortatut inissinnissaminut soqutiginninnersoq, 

taamaassappallu siulittaasoq pisinnaatinneqarpoq Utoqqaat pillugit Siunnersuisoqatigiinni 

ilaasortatut inissinnissaa kommunalbestyrelsimut innersuussutigissagaa.  
 

Sinniisussatut toqqagaageersut avataatigut Utoqqaat pillugit Siunnersuisoqatigiit 

suleqataarusuttumik allakkatigut saaffigineqarnikuupput.  

 

Utoqqaat pillugit Siunnersuisoqatigiit aalajangerput saaffiginnissut kommunalbestyrelsimut 

ilisimatitsissutut ilanngullugu nassiunneqassasoq, taamaasilluni kommunalbestyrelsi 

isumaqarpat Utoqqaat pillugit Siunnersuisoqatigiinnut sinniisussat ilasariaqartut 

toqqagassat akornanniissinnaaqqullugu.  

 

Allatseqarfik ilassuteqarpoq: 
Ataatsimiinnermi utoqqaat siunnersuisooqatigiivini ilaasortat sinniisuinik qinersinermi 

malittarisassat erseqqinngillat.  

Sinniisussat Utoqqaat Siunnersuisooqatigiivinut qinersinermut atatillugu sinniisussatut 

kommunalbestyrelsimit akuerisaapput. Pisinnaajunnaartoqaraangat Utoqqarnut 

Siunnersuisooqatigiit namminneerlutik sinniisussatut akuerisanik sinniisuutitaqartarput. 

Taamaattumik Daniel Blytmann politikkikkut sulissutigineqaqqaanngitsumik Utoqqaat 

Siunnersuisooqatigiivini ilaasortanngorsinnaanngilaq. 

Innuttaasumit Utoqqaat Siunnersuisooqatigiivinut ilaasortanngorusuttumit saaffiginnissut 

tiguneqarnikuuvoq. Ukiut marlukkuutaarlugit Utoqqaat Siunnersuisooqatigiivinut 

qinersisoqartarpoq. Pisinnaajunnaartoqassappat, ima pisoqarluni Utoqqaat 

Siunnersuisooqatigiivi tamarmiusinnaanani, ingerlatsivimmit Kommunalbestyrelse 

saaffigineqarumaarpoq maanaannaq qinersisoqassanersoq inassuteqaatitut 

aalajangiiffigeqqullugu. Tulliani Utoqqaat Siunnersuisooqatigiivinut qinersisoqalerpat 

innuttaasoq qinnuteqaammik nassiussinissaminut tikilluaqqusaavoq. 

 

8. Taasariaqartut allat 
Utoqqaat pillugit Siunnersuisoqatigiinni ilaasortap Jakob Thorsenip siunnersuutigivaa 

Nuummi Utoqqaat Peqatigiiffiat kisiat pinnagu aammali Utoqqaat Kattuffiat 

attavigineqartassasoq, Kommuneqarfik Sermersuup iluani illoqarfiit allat aamma utoqqarnut  

peqatigiiffeqartitermata. 

Utoqqaat pillugit Siunnersuisoqatigiinni ilaasortap Kirsten Holmip eqqaavaa Ukrainimi 

sorsunnerup kingunerisaanik nerisassanut akitsuinerit maannakkut atuuttut tunngavigalugit 

Qallunaat nunaanni utoqqaat naalakkersuisuninngaannit ældrecheck-inik 

tunineqartalernikuummata, tamannalu aamma nunatsinni naalakkersuisuniit 

eqqumaffigineqartariaqaraluartoq. 

 

Utoqqaat pillugit Siunnersuisoqatigiit utoqqalinersiat qaaffaataannut tunngatillugu killiffia 

malinnaaffigerusullugu eqqartuipput atuutilerfissaa nalornissutigineqarmat. 

